ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ  

1. Ընթացիկ իրավիճակը և իրավական ակտի ընդունման անհրաժեշտությունը
1.1.  1173 «Անտառների կառավարում» ծրագրի  32002 «Անտառկառավարման պլանների կազմում» միջոցառման համար 2021 թվականի պետական բյուջեով նախատեսված է 125733,3 հազ.դրամ, ճշտված բյուջեով՝ 100,898.9 հազար դրամ գումար։  «Հայանտառ» ՊՈԱԿ-ի Սևքարի և Ճամբարակի «Անտառտնտեսություն» մասնաճյուղերի անտառկառավարման պլանների մշակման նպատակով՝ 2020 թվականի ապրիլի 14-ին Անտառային կոմիտեի և «Ուայթ Գեյթ» ՍՊԸ-ի միջև կնքվել է NՇՄՆԱԿ-ԲՄԱՇՁԲ-20/1-2 պայմանագիրը:
Պայմանավորված 2020 թվականին ՀՀ-ում հայտարարված «Ռազմական» և «Արտակարգ» դրություններով, «Ուայթ Գեյթ» ՍՊ ընկերության կողմից պայմանագրով նախատեսված աշխատանքները չեն իրականացվել ամբողջ ծավալով, մասնավորապես, ավարտվել են նախատեսված աշխատանքների առաջին և երկրորդ փուլերը։ Հաշվի առնելով այն հանգամանքը, որ չի կատարվել միայն վերջին՝ 3-րդ փուլը, և հիմք ընդունելով, որ այլ կազմակերպության կողմից արդեն իսկ սկսված աշխատանքների շարունակումը իրատեսական չէ, 2020 թվականի դեկտեմբերի 18-ին Անտառային կոմիտեի և «Ուայթ Գեյթ» ՍՊԸ-ի միջև կնքվել է վերը նշված պայմանագրում փոփոխություններ կատարելու մասին NՇՄՆԱԿ-ԲՄԱՇՁԲ-20/1-2-1 համաձայնագիրը, որով աշխատանքների կատարման ժամկետը երկարաձգվել է մինչև 2021 թվականի հուլիսի 1-ը:
Ելնելով վերոգրյալից և, հիմք ընդունելով ՀՀ կառավարության 30.12.2020 թվականի  N 2215-Ն որոշման 1-ին կետի 2-րդ ենթակետը, ներկա փուլում նպատակահարմար է  «Անտառկառավարման պլանների կազմում» միջոցառման համար նախատեսված գումարից 46785.0 հազ. դրամը աշխատանքների ընդունումից հետո տրամադրել «Ուայթ Գեյթ» ՍՊԸ-ին, 
1.2. [bookmark: _GoBack]Համաձայն 2021 թվականի պետական բյուջեի 32001 «Անտառվերականգնման և անտառապատման աշխատանքներ» միջոցառման մասով կատարող է սահմանված շրջակա միջավայրի նախարարության Անտառային կոմիտեն, որի 2021 թվականի գնումների պլանում այն ներառված է բաց մրցույթի գնման ձևով: Անտառվերականգնման և անտառապատման աշխատանքների ամբողջ ծավալը (անտառտնկում, սերմնային և տնկարանային տնտեսության զարգացում և այլն) նախատեսված է իրականացնել «Հայանտառ» ՊՈԱԿ-ի կողմից կառավարվող «Անտառտնտեսություն» մասնաճյուղերի անտառային տարածքներում: «Հայանտառ» ՊՈԱԿ-ը հանրապետության միակ մասնագիտացված պետական կառույցն է, որը համաձայն իր կանոնադրության և գործող օրենսդրական կարգավորումների պարտավոր է, և միաժամանակ ի զորու է, լիարժեք կատարել այդ աշխատանքները: 
	Անտառվերականգնման և անտառապատման աշխատանքներն իրականացնող կազմակերպության ընտրության համար բաց մրցույթի անցկացման և պայմանագրի կնքման գործընթացը կտևի առնվազն 60 օր, որի արդյունքում հնարավոր չի լինի գարնանը նախատեսված աշխատանքների իրականացումը: Արդյունքում կարող է ձախողվել նաև տնկարաններում տնկանյութի աճեցման գործընթացը, ինչը էապես կխոչընդոտի հետագա տարիներին անտառվերականգնման և անտառապատման աշխատանքների ընդլայնմանը: 
	2019 և 2020 թվականներին միջոցառմամբ նախատեսված գումարը «Հայանտառ» ՊՈԱԿ-ին հատկացվել է  դրամաշնորհի պայմանագրի հիման վրա: 
	Ելնելով վերոգրյալից՝ աշխատանքների ամբողջական և արդյունավետ կազմակերպման տեսանկյունից, նպատակահարմար է նախատեսված անտառվերականգնման աշխատանքների ամբողջ ծավալով իրականացումը «Հայանտառ» ՊՈԱԿ-ի կողմից:
1.3.  Պայմանավորված «Ռազմական» դրությամբ ՀՀ ջրային անվտանգության ապահովման նպատակով անհրաժեշտություն է առաջացել իրականացնել Քարվաճառի տարածքում Արփա և Որոտան գետերը սնող ջրաղբյուրների ջրհավաք ավազանի վերին հոսանքների ջրային անվտանգության մասնագիտական ուսումնասիրություններ և դիտարկումներ։ Արփա և Որոտան գետերի ավազաններում շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի  կողմից իրականացվում է մակերևութային և ստորերկրյա ջրերի որակի/աղտոտվածության և հիդրոլոգիական դիտարկումներ: Մակերևութային ջրի որակի մոնիթորինգը գետերի ստորին հոսանքներում իրականացվում է տարեկան 9-10 անգամ, իսկ վերին հոսանքներում՝ տարեկան 7-8 անգամ (ձմռան ամիսներին գետերի վերին հոսանքներում ճանապարհների անանցանելիության պատճառով հնարավոր չի լինում նմուշառումներ իրականացնել) հաճախականությամբ: Ջրի որակի գնահատման համար յուրաքանչյուր նմուշում իրականացվում է ծանր մետաղների և ընդհանուր հանքային կազմի (ջրի որակը բնութագրող շուրջ 40 ֆիզիկաքիմիական ցուցանիշ) լաբորատոր հետազոտություններ: Ըստ 2021թ. աշխատանքային ծրագրի ՊՈԱԿ-ը շարունակելու է Եղեգիս, Արփա և Որոտան գետերի վերին հոսանքներում ջրի աղտոտվածության մոնիթորինգի իրականացումը:
Սակայն ելնելով ստեղծված իրավիճակից անհրաժեշտ է վերոնշյալ գետերի վերին հոսանքներում ավելացնել նմուշառումների հաճախականությունը՝ կիրառելով ջրի որակի ուսումնական թեստեր, որոնք թույլ կտան հաշված րոպեների ընթացքում պարզել ջրի որակի փոփոխությունները և արագ արձագանքել։ 
Ջրի որակի լիարժեք գնահատման համար անհրաժեշտ է նաև վերոնշյալ գետերի վերին հոսանքներում իրականացնել ջրերի ռադիոակտիվ աղտոտվածության մոնիթորինգ, ինչի համար պետք է այդ տեղամասերից իրականացնել ջրի նմուշառում և նմուշներն ուսումնասիրել դոզաչափով: Այն նախատեսվում է տեղադրել Ջերմուկի օդերևութաբանական կայանում և օրական հաճախականությամբ հնարավոր կլինի իրականացնել ջրերի ռադիոակտիվ աղտոտվածության մոնիթորինգ:
Միաժամանակ անհրաժեշտություն է առաջացել իրականացնել մթնոլորտային օդի կամ հողային ծածկույթի ռադիոակտիվ աղտոտվածության մոնիթորինգ, որն իր հերթին ենթադրում է համապատասխան դոզաչափերի ձեռքբերում։ 
	Ելնելով վերոգրյալից, նախատեսվում է նշված մոնիթորինգային աշխատանքների համար անհրաժեշտ սարքավորումների ձեռքբերումն՝ մոտ 38.4 մլն. դրամի չափով, իրականացնել ՀՀ 2021 թվականի պետական բյուջեով նախատեսված շրջակա միջավայրի նախարարության հատկացումների շրջանակներում։ Նշված չափով նվազեցումը նպատակահարմար է գնահատվել իրականացնել «Անտառվերականգնման և անտառապատման աշխատանքներ» միջոցառման գծով հաստատված 413781,5 հազ. դրամից՝ այն որպես կապիտալ դրամաշնորհ հատկացնել շրջակա միջավայրի նախարարության «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությանը։
	 
	 
2. Առաջարկվող կարգավորման բնույթը
	2.1 Հայաստանի Հանրապետության 2021 թվականի պետական բյուջեի «Անտառների կառավարում» ծրագրի 32002 «Անտառկառավարման պլանների կազմում» միջոցառման համար նախատեսված գումարից 46,785.0 հազար դրամը հատկացնել «Ուայթ Գեյթ» ՍՊԸ-ին: 
«Անտառկառավարման պլանների կազմում» միջոցառման մասով, որպես ոչ ֆինանսական ցուցանիշ, կսահմանվի 2 անտառկառավարման պլանի մշակում՝ 15031 հա ընդհանուր մակերեսով։
2.2 Հայաստանի Հանրապետության 2021 թվականի պետական բյուջեի «Անտառների կառավարում» ծրագրի «Անտառվերականգնման և անտառապատման աշխատանքներ» միջոցառման համար նախատեսված 413,781.5 հազար դրամից 375,421.5 հազար դրամը հատկացնել շրջակա միջավայրի նախարարության անտառային կոմիտեին (բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով)` հատկացված գումարը՝ դրամաշնորհի տրամադրման մասին պայմանագրի հիման վրա, տրամադրելով «Հայանտառ» ՊՈԱԿ-ին, 
2.3 Հայաստանի Հանրապետության 2021 թվականի պետական բյուջեի «Անտառների կառավարում» ծրագրի «Անտառվերականգնման և անտառապատման աշխատանքներ» միջոցառման համար նախատեսված 413,781.5 հազար դրամից 38,360.0 հազար դրամը հատկացնել շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ին՝ բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով:
	Վերոնշյալ վերաբաշխման արդյունքում՝ «Անտառվերականգնման և անտառապատման աշխատանքներ» միջոցառման համար նախատեսված 150 հեկտարի փոխարեն հնարավոր կլինի հիմնադրել 70 հա անտառմշակույթներ:

3. Ակնկալվող արդյունքը
ՀՀ 2021 թվականի պետական բյուջեի 1173 «Անտառների կառավարում» ծրագրի 32001 «Անտառվերականգնման և անտառապատման աշխատանքներ» և 32002 «Անտառկառավարման պլանների կազմում» միջոցառմների լիածավալ և արդյունավետ իրականացում:

4. Նախագծի մշակման գործընթացում ներգրավված ինստիտուտները և անձինք
	Շրջակա միջավայրի նախարարություն, Անտառային կոմիտե:
	
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:



